
Nimewo 75 

 
E G Z E K I T I F  D E K R È 

 
SISPANSYON TANPORÈ DISPOZISYON KI KONSÈNEN KONTRA   

POU FÈ ENVANTÈ SISTÈM ELEKTRIK NAN   
REZIDANS AK BILDING NAN LONG ISLAND 

 
 
 ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout 62 konte Eta New York; epi 
                 
            ALÒSKE, Siklòn Sandy koze gwo dega inondasyon nan kèk kay ak bilding nan Konte Nassau ak 
Suffolk ak sou Rockaway Peninsula sou Konte Queens (Kolektivman, “zòn sinisre”), ki enkli domaj dlo nan 
pano elektrik, kab, priz kouran, ak aparèy ki fè li potansyèlman danjere pou retabli elektrisite; epi 
  
            ALÒSKE, nan bi pou detèmine si pa gen danje pou retabli elekrisite nan sèten kay ak bilding nan zòn 
sinistre a, Long Island Power Authority (“LIPA”) a ap reyalize yon envantè rezidans ak bilding sa yo pou 
detèmine si gen siy vizi domaj inondasyon ki ta afeke ekipman elekrik yo nan kay ak bilding epi si yon 
sètifika enspeksyon elektrik ki soti swa nan men yon elektrisyen lisansye swa nan men yon ajans enspeksyon 
elektrik tap obligatwa pou retabli kouran; epi 
 
            ALÒSKE, LIPA dwe siyen kontra pou envantè sa nan yon mannyè rapid epi tout konfòmite ak sèten 
kondisyon statitè ak reglemantè ka retade ouben anpeche kapasite LIPA pou fè sa;  
 
 KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 
mwen genyen dapre Seksyon 29-a ak Atik 2-B Lwa Egzekitif la pou sispann oswa pou modifye pou yon ti tan 
dispozisyon espesifik nenpòt lwa jeneral, lwa lokal, òdonans, lòd, règ, oswa règleman, oswa kèk pati ladan 
yo, pou nenpòt ajans pandan yon ijans nan Eta a akòz katastwòf, si konfòmite avèk dispozisyon sa yo ta 
anpeche, jennen oswa retade nenpòt aksyon ki nesesè pou siviv avèk katastwòf la, mwen sispann oswa 
modifye pou yon ti tan, jan sitiyasyon an ka ye, pandan peryòd ant dat yo te deklare ijans akòz katastwòf la 
dapre Dekrè Egzekitif Nimewo 47, mwen te pibliye 26 oktòb 2012, jouk lè gen lòt avi, nan sa ki anba la a: 

Seksyon 1020-cc Lwa sou Otorite Piblik ak Seksyon 112 Lwa Finans Leta a nan limit yo mande 
apwobasyon kontra sa yo; Seksyon 138 Lwa Finans Leta a nan limit li entèdi asiyasyon kontra sa yo; ak 
Seksyon142 Lwa Finans Leta a. 
 
 

F È T anba siyati mwen ak So Prive Eta a nan Vil 

Albany, nan katòzyèm jou mwa novanm 

nan ane de mil douz. 

 

 

GOUVÈNÈ A             

 

 Sekretè Gouvènè a 

 


